
Маќола ба наќши манбаъњои хаттии таърихии арабиву форсӣ дар инъикоси љуѓрофияи 
таърихї ва топонимикаи вилояти таърихї-фарњангии Суѓд бахшида шудааст. Суѓд яке аз 
марказњои ќадимтарини тамаддуни љањонї ба њисоб меравад, ки дар ин бора ёдгорињои зиёди 
таърихї шањодат медињанд. Шањру рустоњо ва дењоти Суѓд дар асрњои миёна минтаќаи васеъро 
дарбар гирифта, њар яке номњои ба худ хос доштанд, ки дар шароити муайяни таърихї пайдо 
шудаанд. Дар осори муаррихон ва љуѓрофидонони асримиёнагии арабу форс номи шањру рустоњои 
бисёри Суѓд ва тафсири ќисме аз онњо оварда шудааст. Дар ин масъала хизмати Ибни Њавкал, 
Истахри, Ал-Яъќубї, Љайњонї, Ибн Хордадбех, Муњаммад Наршахї, Абурайњон Берунї, 
муаллифи китоби “Њудуд-ул-олам” хеле калон аст. Омўзиши асарњои муаллифони номбурда имкон 
медињад, ки масъалаи асосии маќола ба таври васеъ мавриди муњокима ќарор гирад.  

 

Ключевые слова: Согд, Самаркандский Согд, Бухарский Согд, Кашкадарьинский Согд, 
историческая география, топонимика, рустак, селение 

Статья посвящена роли письменных арабо-персидских источников в освещении исторической 
географии и топонимики историко-культурной области Согд. Согд считается одним из 
древнейших центров мировой цивилизации, о котором свидетельствуют многочисленные 
исторические памятники. Города, рустаки и селения Согда в средние века охватывали большую 
территорию, и каждое из них имели свойственное название, появившееся в определенный 
исторический период. В трудах средневековых арабо-персидских историков и географов приведены 
названия и этимология многих городов и поселений Согда. В этом вопросе высока заслуга Ибн 
Хавкала, Истахри, Ал-Яъкуби, Джайхони, Ибн Хордадбеха, Мухаммада Наршахи, Абурайхона 
Беруни, автора книги “Худуд-ул-олам”. Изучение произведений перечисленных авторов позволяет 
более глубоко рассмотреть основной вопрос статьи.  

The article is devoted to the role of written Arab-Persian sources in covering the historical geography 
and toponymy of the historical and cultural region of Sughd. Suggd is considered to be one of the oldest 
centers of world civilization, as evidenced by numerous historical monuments. Cities, rustakis and villages 
of Sughd in the Middle Ages covered a large territory and each of them had a specific name, which 
appeared under a certain historical condition. Medieval Arab-Persian historians` historical productions 
and geographers give the names and etymology of many cities and settlements of Sughd. In this matter, 
the great merit of Ibn Hawkal, Istakhri, Al-Yaqubi, Jaikhoni, Ibn Khordadbeh, Muhammad Narshahi, 
Aburaihon Beruni, the author of the book “Hudud-ul-olam”. Studying the works of the listed authors 
allows us to consider the main issue of the article in more depth. 

 

Љуѓрофияи таърихї чун як љузъи илми таърих сарњади љуѓрофї ва сиёсии вилоятњои 
таърихї-фарњангї, хусусиятњои таѓйирёбии онњоро меомўзад. Љойгузории шањру мањалњо, 
тавозуни рушд ва дараљаи маскуншавии ањолї дар онњо, муайян кардани самтњои роњњои 
тиљоратї аз вазифањои асосии љуѓрофияи таърихї мебошанд. 

Манбаъњои љуѓрофияи таърихї асарњои љуѓрофии ягон давраи муайяни таърихї, аз љумла 
давраи ќадим ва асрњои миёна, адабиёти таърихї мебошанд, ки дар онњо тафсири умумии 
вилоятхои муайян, махсусан дар даврањои љангњои истилогарона гирд оварда шудаанд. 
Љуѓрофияи таърихї бо топонимика – илм дар бораи номњои љуѓрофї робитаи зич дорад. Дар 
њамии замина, бояд ќайд намуд, ки бе донистани љуѓрофияи таърихї мавќеи номњои љуѓрофиро 
муайян намудан душвор аст. 

Суѓд њамчун маркази калони сиёсї, иќтисодї ва фарњангии Мовароуннањр аз давраи ќадим 
дар бунёди давлатњо, ташаккули халќиятњо дар минтаќа наќши муњим бозидааст. Ин вилояти 
таърихию фарњангї баъди шикасти давлати Кушониён дар давраи барваќти асримиёнагї аз 
љињати рушди хољагї ва фарњанг дар Мовароуннањр ба сафи пеш баромад. Ин болоравї он 
замон њамчунин ба заминњои суѓдиёни шарќї, наздикии болооби кўњии Зарафшон дахл дошт. 
Дар њамин минтаќа саргањи Зарафшон воќеъ буда, он манбаи обёрии Суѓди Самарќанд ва 
Суѓди Бухоро ба њисоб мерафт. Кўњистони Суѓд бо Панљакент ва Самарќанд алоќамандии зич 
дошта, ноњияи мустаќил буд. 

Суѓд ба се ноњия таќсим мешуд: Суѓди Самарќанд, Суѓди Бухоро ва Суѓди Ќашќадарё. 
Ањолии њар се ноњияњои суѓдї аз лињози этникї якхела ва аз рўи фарњанг ва хусусияти он наздик 
буд. Ду ноњия - Суѓди Самарќанд, Суѓди Бухоро дар водии дарёи Зарафшон ќарор доштанд. 
Манбаи оби ин дарё пиряхњои Зарафшон мебошанд. Дар тўли љараёни худ ба дарёи Зарафшон 
зиёда аз 50 рўдњои хурди кўњї њамроњ мешаванд. Дар минтаќњои њамворї оби рўдро барои 
обёрї истифода мебурданд. Сарњади шимолии ин минтаќа то ќаторкўњњои Нурато рафта, 
сарњади љанубї бо даштњои Зарафшон мепайваст. Сарњади байни Суѓди Самарќанд ва Суѓди 
Бухоро тангнои Њазарин аст. Рўди Зарафшон дар масофаи то 25 км ба Амударё рафта нарасида, 
дар регзор нест мешавад [8, с.19]. 

Водии Ќашќадарё дар байни ду шохаи ѓарбии кўњи Помиру Олой – ќаторкўњњои Зарафшон 
ва Њисор љойгир шуда буд. Дар ќисми болоии он, ки аз шарќ кўњњо ињота кардаанд, воњаи 
фарохи Шањрисабз, дар ќисми поён, берун аз чањорчўбаи кўњї дар байни њамвории даштї 
воњаи дигар – Ќаршї љой дошт. Дар байни ин ду ноњияи бузург њанўз аз ањди ќадим заминњои 
кишт мављуд буданд. 

Ќайд кардан бамаврид аст, ки дар ањди ќадим вилояти таърихї-фарњангии Уструшана як 
ќисми Суѓд ба њисоб мерафт. Тавре нахусткашшофи Уструшана Н.Неъматов нигошта буд, 
“... Уструшана дар ањди ќадим - ба маънои томаш ин узви таркибии Суѓд мебошад. Ањолии он 
ба забони суѓдї, ки лањљањои худро дошт, гуфтугў мекард. Уструшанаи ањди ќадимро аз љињати 
сиёсї ва иќтисодї аз Суѓд људо кардан мушкил аст. Аммо оњиста-оњиста бо тараќќиёти 
ќуввањои истењсолкунанда – кишоварзии бисёрсоња, болоравии шањрњо, ањолии шањрї, 
истењсолоти њунармандї ва дар шароити аз љињати љуѓрофї људо будани ин ќисмати Суѓд, 
заминањо барои тараќќиёти мустаќилонаи ин марз ба вуљуд омаданд. Муттањидшавии ин 
вилоят дар охири замони њукмронии Кушониён ба охир расида истода буд ва бо шикасти 
империяи Кушониён, ки Суѓд дар њайати он буд, Уструшана ба мулки алоњида табдил ѐфт» [9, 
с.57]. 

Дар байни манбаъњои хаттии таърихї, ки тавсифи таърихї-љуѓрофии Суѓд, макони 
љойгиршавї ва номи шањрњои суѓдиёнро овардаанд, асарњои муаллифони арабзабонро ќайд 
кардан бамаврид аст. Дар бораи Суѓд љуѓрофидонон ва сайёњони араб тасаввуроти мухталиф 
доранд. Иштибоњи ин муаллифон аз он иборат аст, ки ќисми зиёди онњо Суѓдро чун вилояти 
Самарќанд медонанд ва сарњади онро дар шарќ шањри Панљакент, дар ѓарб Кармина муайян 
кардаанд, яъне ба назари онњо Бухоро аз Суѓд људо буд. Аз љумла, Ибни Њавкал чун овардааст: 
«...Ноњияи Суѓд аз тарафи машриќ ба Бухоро мепайвандад ва дар оѓози он ноњия пас аз 
Карминия, Дабусия ва пас аз он Арбинљон ва Кушония ва Самарќанд ќарор дорад ва њамаи 
онњо љузъи ноњияи Суѓд мањсуб мешаванд. Аммо бархе аз мардум бар онанд, ки Бухоро ва Кеш 
ва Насаф љузъи Суѓд, вале аъмоли девони онњо људогона аст» [6, с.146]. 

Баробари ин чанд муаллифони арабзабон дар бораи Суѓд тасаввуроти дуруст доштанд. Аз 
назари онњо номи Суѓд дар тамоми њавзаи Зарафшон пањн буд ва мулкњои Самарќанд, Бухоро 
ва Ќашќадарёро бо вилоятњои Кешу Насаф дарбар мегирифт. Љайњонї дар китоби худ «Ашкол-
ул-олам» навиштааст: «Минбари асосии вай Самарќанд, пас Кеш, Кушония ва њамин тавр то 
охир аст. Ба ѓайр аз он (Самарќанд) Иштињон ќасабаи Суѓд аст. Аммо вайро аз Самарќанд људо 
мекунанд. Бухороро низ ба ас-Суѓд мансуб медонанд» [14, с.63]. Љайњонї њамчунин оид ба 
шањру мањалњои суѓдии Нахшаб, Тавовис, Пайканд, Зандана, Кармина, Дабусия маълумот 
додааст. Аз маълумоти ин муаллиф бармеояд, ки вай Суѓдро дуруст тавсиф намудааст. 

Љуѓрофидонони араб дар осори худ номи дањњо шањру мањалњои ќисмати зарафшонии 
Суѓдро номбар кардаанд, ба ќатори онњо аз љумла шањрњои Самарќанд, Бухоро, Панљакент, 
шањру мањалњои атрофи онњо аз ќабили Губар, Иштињон, Кушония, Тавовис, Хуљад, Маѓкон, 
Бамиљкас, Зандана, Байканд (Пайканд), Вардана (Аварзана, Варданзи), Ромисан (Ариамисан), 
Ромитан, Гарван (Урван), Вахсун (Бахсун), Сикас, Шарг, Љаргар, Сишакас (Сиљакас, 
Искаљкат), Фарахша (Варахша, Барахша), Зармисан (Зармитан), Камиљкас, Фагарсин, 
Кашуфагн, Нувайдак (Навидак), Варка, Афсана (Афшана, Афшина, Амдиза, Авшар (Ушар), 
Барранийа, Авдана, Гуљдувар (Ѓиждувон), Арзанкара, Анкана, Банаб, Варзминор, Урметан, 
Паргар ва чанд шањру мањалњои дигар шомил буданд [2, с.44]. 

Аз манотиќи Суѓди ќадим Самарќанд, Бухоро, Панљакент ва чанд рустоњои кўњї бевосита 
дар водии Зарафшон љойгир буданд. Манбаи оби сокинони Самарќанд дарёи Зарафшон буд. 
Оѓози он дар Буттам ќарор дошт. Ба таркиби ин дарё манбаи оби ба кўл монанд бо номи Љан 
шомил буд. Дар атрофи он чанд дењањо љой доштанд. 

Мањал бо номи Ургар маълум аст. Дарё то љое мерафт, ки номи он мањал Варагсар буд, ки 
маънои он «сари дарѓот» аст. Аз ин љо дењоту каналњои обѐрикунии Самарќанд оѓоз мешуданд. 
Дар ин љо рустоњои Варагсар, Санљарфаган ва Дарѓом љойгир буданд. 

Дар ќатори дигар мањалњои Самарќанд Бунљикат, Савадарро номбар кардан мумкин аст. 
Савадар мањалли кўњї буда, дар љануби Самарќанд љой дошт. Дар шафати он дењаи Абгар 
мављуд буд. 

Рустои шимолии Самарќандро Яркат ташкил медод. Баъди вай рустоњои Бузмаљон, Баркат, 
Губар, Кабунљакат, Видар меистоданд. Маълум мешавад, ки дар шимоли дарёи Зарафшон 6 
рустои Самарќанд љойгир буданд. Аз рўи миќдори шањру мањалњо Суѓди Бухоро танњо пас аз 
Хоразм меистод. 

Дар бораи худи шањри Бухоро Муњаммад Наршахї навиштааст: «Абул-Њасан Абдул-
Рањмон, писари Мухаммада-ан-Нишопурї дар китоби «Хазоин-ул-улум» мегўяд, ки љои имрўзи 
вилояти Бухоро пастхамии ботлоќзор буд, ќисми онро майдони ќамишзор ва дарахтон ташкил 
медод. Дар он љо паррандагон бисёр буданд, аммо дар бисёр љойњо чунон лойдонњое буданд, ки 
ягон њайвон гузашта наметавонист. Ин аз он сабаб рух медод, ки дар кўњњои атрофи Самарќанд 
барф об шуда, ба ин љо љорї мегардид. Њамин тариќ, дар наздикии Самарќанд рўди калон бо 
номи Масаф мављуд аст, ки оби фаровон дорад. Об дар бисёр љойњо заминро шуста, бо худ 
мебурд, он ботлоќњоро лойќањо пўшониданд; љое ки Бухоро истодааст, бо хок пўшида, майдон 
њамвор карда шуд. Њамин тавр рўди бузурги Суѓд пайдо шуда, дар заминњои бо лойќа 
пўшонидашуда Бухоро ба вуљуд омад; мардум аз љойњои гуногун он љо љамъ омаданд» [1, с.11]. 

Муњаммад Наршахї яке аз аввалин муаррихонест, ки дар бораи номи шањри Бухоро ва 
тафсири он навиштааст. Ў ќайд кардааст, ки мутобиќи маълумоти Ањмад ибни Муњаммад шањр 
номњои бисёр дорад. Дар китоби вай номи шањр чун Нумиљкат оварда шудааст. Дар љойњои 
дигар Бумискат, ба шакли арабии Мадинат ас-суфриййа, ки маънои «Шањри мисин»-ро дорад ѐ 
худ Мадинат ут-туљљар – «Шањри тољирон» оварда шудаанд.  

Номи «Бухоро» бештар машњур аст. Ягон шањри дигар аз назари Муњаммад Наршахї ин 
ќадар номи бисёр надошт. Дар як њадис номи шањр дар шакли «Фахира» оварда шудааст. 
Муаллиф ривояти дар њадис баёншударо овардааст. Њољї, имом, Муњаммад ибн Алї ан-
Нуљободї њадисро аз Салмони Форсї хондааст. Дар он гуфта мешавад, ки дар Машриќ мањале 
њаст бо номи Хуросон. Се шањр аз ин Хуросон рўзи ќиѐмат бо лаълу марљон оро ѐфта њозир 
мешаванд. Аз онњо равшанї бармеояд, дар ин он тарафи ин шањрњо фариштагони зиёд 
меистанд. Онњо дуоњои машњур, таърифу тавсиф, болобардорї мехонанд, ин шањрњоро ба суд 
бо ифтихор месупоранд. Њар яки ин шањрњо соњиби 70 њазор ливо мешаванд, дар паси онњо 70 
њазор шањидон меистанд. Бо тарафгирии њар як шањид 70 њазор шахсоне ки ба худои ягона 
бовар мекунанд, наљот меёбанд [1,с.34]. Дар поёни ривоят номи се шањр оварда шудааст: 
Йашкард, Самарќанд ва Бухоро. 

Мутобиќи маълумоти ал-Истахрӣ Бумиљкас номи кўњнаи Бухоро аст. Ибни Њавкал дар 
бораи Бухоро чунин нигошта буд: «Дорулимораи саросари Хуросон дар Бухорост ва ин вилоят 
дар муќобили њамаи вилоёти Мовароуннањр ќарор дорад ва навоњии муттасил бад-он пас аз он 
воќеъ аст ва онро Бумљикат низ мегўянд» [5, с.151].  

Муаллифи «Њудуд-ул-олам» Бумкасро яке аз шањракњои њудуди Бухоро номидааст. Самъонї 
онро дар шакли Бамиљкас ё Намиљкас дењае аз вилояти Бухоро ќайд кардааст. Дар шароити 
имрўза дењаи Бамиљкас дар соњили рости дарёи Зарафшон, дар љанубу шарќии Вабкент, ки 
шохоби Шоњруд оѓоз мегардад, љойгир шудааст. 

Вашгирд (Йашкард ё Йишкард) номи шањрест, ки дар болооби Амударё, шарќтар аз Тирмиз 
ва Чаѓониён љойгир буд. Дар манбаъњои асримиёнагї номи шањр дар шакли Вашкирд, 
Вишкирд ё Бишкирд, дар сарчашмањои арабї чун Вашджирд ёдрас шудааст. Абулќосим 
Фирдавсї шањрро Висагирд ё Висаган номидааст. 

Эњтимол аст, ки топоними мазкур, яъне Висаган бо номи Пирон Виса – вазири Афросиёб 
алоќамандї дошта бошад. Номи Вашгирд чун «Вахшкард» тафсир мешавад, ки маънои он «аз 
тарафи худо Вахш офаридашуда» мебошад. Дар асри XIX зери мафњуми «вашгирд» асбоберо 
дар назар медоштанд, ки барои шустани реги тиллодор истифода мешуд. Вашгирди 
асримиёнагї дар љои шањраки Ќалъаи Сангини соњили дарёи Илок ќарор дошт. 

Яке аз мањалњои ќадимтарини Суѓди Бухоро дар манбаъњо чун Варахша ёдрас шудааст, ки 
њанўз пеш аз Бухоро ба вуљуд омада буд. Мањали дигар Раљфандун ном дошт. Мутобиќи 
маълумоти Муњаммад Наршахї дар ин ин љо ќароргоњи шоњон мављуд буд. Ќасри зебо ва 
љўйбори обёрикунанда дар бораи ањамияти Варахша маълумот медоданд. 

Муњаммад Наршахї дар китоби худ оиди пайдоиши дигар мањалњо маълумот овардааст. Дар 
ин ќатор номи Хамукат, Мамастин, Сакматин, Самтин, Фараб, Искаджкат, Шарг, Рамтини 
Варахшаро ќайд кардан мувофиќи маќсад мебошад. 

Ќисмати дигари водии Зарафшонро дењоти кўњї ташкил медод, ки дар адабиёти таърихї бо 
номи «Кўњистон» маъмул аст. Љуѓрофидонони арабу форсзабон онро Буттам гуфтаанд. Аз 
љумла, муаллифи «Њудуд-ул-олам» ин митаќаро чун Бутамон ќайд карда, навиштааст, ки 
«Буттамон ноњиятест андар кўњњо ва шикастагињо аз њудуди Сурўшана. Ва ўро се њад аст: 
Бутамони Андарунї, Бутамони Миёна ва Бутамони Берунї. Ва ин ноњиятест бо кишту барзи 
бисёр ва љои дарвешон. Ва андар вай дењњо ва рустоњои бисёр аст. Ва андар кўњњои вай маъдани 
навшодир аст бисёр» [13, с.72]. 

Маълумоти муфассалро оид ба Паргар ва Искандаркўл муаллифи «Њудуд-ул-олам» 
овардааст, нисбат ба ахбори Истахри ва ибни Њавкал афзалияти бештар дорад.  

 Тавре вай менависад, «…Баргар – ин ноњия дар Бутамани миёна ва Дарёжа (Дарёча) дар он 
љойгир аст ва рўди Бухоро аз он манбаъ мегирад». Њангоми тавсифи дарёњо ќайд намудааст, ки 
«Дарйежо дар Саравшан (Уструшана) љойгир аст ва он аз чор рўд ташкил ёфтааст, ки оѓози 
онњо дар кўњњои Бутамон ва байни кўњњо мебошанд. Аз он рўде манбаъ мегирад, ки ба 
Самарќанд, Бухоро ва Суѓд об медињад » [13, с.73]. 

Аз ин порчањо бармеояд, ки ў рустои Паргарро дар Буттамони миёна љойгир намуда, 
Зарафшонро рўди Бухоро номидааст, дар њоле ки Истахри ин дарёро рўди Суѓд номидааст. 
Вилояти Буттамро Истахри хуб тавсиф кардааст: «Дар вилояти Буттам бисёр ќалъањои 
дастнорас, конњои тилло, нуќра, навшодир мављуданд. Буттам аз се ќисм иборат аст: Буттами 
якум, Буттами миёна ва Буттами беруна. Обњои Самарќанд, Суѓд ва Бухоро аз Буттами миёна 
манбаъ гирифта, ба воситаи Паргар то Самарќанд љорї мешаванд. Аз Масхо (Мастчоњ) дигар 
рўдњо оѓоз шуда, дар Паргар бо рўди Самарќанд якљоя мешаванд. Рўди Чаѓониён низ аз Буттам 
сар мешавад» [7, с.87]. Истахри њамчунин манбаи асосии обњои Самарќандро дар кўњњои Буттам 
медонист.  

Дар ин љо обанборе мављуд буд, ки онро Бачн меномиданд. Дар ин мавзеъ рустои Паргар 
љойгир буд, ки дарёи Зарафшон аз ин љо манбаъ гирифта, то Бунљикат ва минбаъд то Варагсер 
љорї мегардид. Аз сарбанди ин мавзеъ оби дарёи Зарафшон ба самтњои шарќї ва љанубї-ѓарбї 
таќсим мешаванд». Дар фасли «Кўњњо» навишта шудааст, ки «кўњњои аз њама ба Бухоро наздик 
ин кўњи Варака ё Варка мебошанд, ки байни Кеш ва Самарќанд љойгир шуда, бо воситаи 
Шањристони Уструшана, Фарѓона бо Тараз пайваст мешаванд ва ба Хитой мегузаранд» [7, 
с.89]. 

Истахри мухтасар ва мушаххас љуѓрофияи таърихии Буттамро баён кардааст. Вале бо ќадом 
маќсад ба се ќисм таќсим кардани вилоят аз тарафи ў номаълум аст. Ў оид ба мавќеи 
љойгиршавии Варака дар заминњои навоњии байни Бухоро ва Кеш навиштааст. Камбудї дар он 
аст, ки ба вилояти Буттамон мансуб будани ин мавзеъ аз тарафи Истахри ќайд нагардидааст.  

Аз назари олимони замони муосир сайёњон ва муаллифони арабу форсзабон Фондарё 
шохоби асосии рўди Зарафшон аст. Фондарё љараёни ќисмати охири Яѓнобдарё буда, аз кўњи 
Фон мегузарад ва ин номро барои худ гирифтааст. Аз ин гуфтањо бармеояд, ки муаллифони 
асрњои миёна дар бораи Яѓонобдарё маълумот надоштанд ва танњо Искандаркўлро 
медонистанд. Онњо ќайд мекунанд, ки манбаи оби дарёи Зарафшон кўле дар Буттами миёна аст, 
ки онро чун Дарёча, Љан, Маљма, Хаштодон-дар ёдрас намудаанд [4, с.140]. О.И. Смирнова 
навишта буд, ки Ибни Хордадбех «Хаштодондара» - истилоњи нофањморо овардааст [11, с.58].  

Муаллифи китоби «Њудуд-ул-олам» чор манбаи Искандаркўлро бо номњои Њазормеш, 
Саридевор, Саритаг ва Сарима ќайд кардааст, ки дар осори муаллифони дигар дида 
намешавад. Ќайд кардан бамаврид аст, ки дарёчањои Њазормеш ва Саридевор то расидан ба кўл 
бо њам пайваст мешаванд.  

Дар мавзеи Саритаг рўдњои хурди Ќарокўл, Дукдон, Мўр ва Канноч бо њам омада, дарёи 
њамноми мавзеъро ташкил медињанд. Дењаи наздиктарини Саритаг дар масофаи 7-8 километр 
боло аз Искандаркўл љой гирифтааст. Дар масофаи 15 километр поёнтар аз он дењаи Чичик 
воќеъ аст. Майдонњои кишт бошанд, ќисмати љанубу шарќии кўлро ташкил медињанд. 

Дар осори љуѓрофидонони асримиёнагии арабу форсзабон ба ѓайр аз ибни Хордадбех номи 
Искандардарё оварда нашудааст. Дар китоби Ибн Хордадбех он Чирт номида шудааст. Аз 
назари Й.Маркварт калимаи «чирт» бо номи канали Фай пайвастагї дорад ва њамчунин номи 
Љайрўдро ба назар мегирифт. Аз нигоњи О.И. Смирнова ин номи вайроншудаи дарёи Зарафшон 
мебошад. Дар асл бошад калимаи «чирт» дар намуди «чичик» бо номи дењаи Чичик ќаробат 
дорад [11, с.58]. 

Дар солномањои чинї (асрњои II-VIII) дарёи Зарафшон «Нами» номида шудааст. Ин ном бо 
истилоњи ќадимиэронии «намик» пайвастагї дошта, маънои он «саљда кардан» мебошад. 
Муаллифони Юнони ќадим дарёро Политимет номидаанд, ки бо истилоњи «намик» наздикї 
дорад. Аз љумла дар «Љуѓрофия»-и Страбон ёдрас шудааст.  

Номи дарёи Зарафшон аз љониби Истахри дар шакли «Рўди Суѓд», муаллифи «Њудуд-ул-
олам» чун «Рўди Бухоро», Ибни Њавкал – «Рўди Самарќанд, Суѓд ва Бухоро» навишта шудааст 
[7, с.88]. Љолибии маълумоти ибни Њавкал дар он аст, ки вай дарёи Зарафшонро вобаста ба 
мавзеи љоришавиаш Рўди Самарќанд, Суѓд ва Бухоро» номидааст. Аз назари ў мардуми 
Самарќанд Зарафшонро Кўњак мегуфтанд. Ёќути Њамавї манбаи оби дарёи Зарафшонро дар 
Буттамон медонист. 

Истахри оиди кўњњои Бутамон навишта буд, ки «...як шоха аз Хутталон сар шуда, бо шохаи 
Буттам пайваст мешавад ва аз онњо шохањои бисёр пайдо гашта, дар Чаѓониён онњо нест 
мешаванд. Кўњњои Буттам асосан аз ду шоха таркиб ёфта, дар Саравшан (Уструшана) пайваст 
мешаванд... Аз ќисми дохилии Буттам боз як шоха пайдо шуда, он Буттаман, Дарйежо ва ба 
воситаи Чаѓониён, Самарќанд, Суѓд то Бухоро меравад. Њар яки ин шоха боз шохањои калон ва 
хурд доранд» [7, с.88]. 

Ибни Њавкал ќайд кардааст, «Буттам – ин љои пайвстшавии кўњњост. Бо номи Буттами якум, 
миёна ва беруна маълум аст» [6, с.148]. 

Тибќи маълумоти сарчашмањои таърихї метавон хулоса кард, ки кўњњои Буттам ё Буттамон 
дар самти шимолу шарќ бо кўњњои Шалчи, Талас ва Помир, дар тарафи љануб бо Хатлон, дар 
самти љанубу ѓарб то мулкњои Чаѓониѐну, Бухоро тўл кашидаанд. Ин ба сохтори кўњии Помиру 
Олой дар замони муосир мувофиќат мекунад. Агар ба сохтори дохилии худи кўњњои Буттам 
назар андозем, пас Буттами якум ин ќаторкўњњои Туркистон ва Олой, Буттами дуюм - 
ќаторкўњи Зарафшон ва Буттами сеюм ќаторкўњи Њисор аст. Буттамон њамчун вилоят аз љињати 
марз нисбат ба кўњњои Буттам хурдтар аст. Ба он навоњии Яѓноб, Мастчоњ, Паргар, Кштут, 
Моѓиён дохил мешуданд. 

Ќайд кардан бамарид аст, ки як ќисми мулкњои Уструшана болооби Зарафшон љойгир шуда 
буданд. Аз ин хотир, Абурайњон Берунї Уструшанаро «вилоят дар мамлакати Буттам» 
номидааст [3, с.118]. Ягон љуѓрофидони асримиёнагї миќдори рустоњои вилояти Буттамро 
нишон надодааст. Танњо муаллифи «Њудуд-ул-олам» ќайд намудааст, ки дар Буттам дењоту 
рустоњои бисёр мављуданд. Аммо ў њам миќдори онњоро муайян накардааст [13, с.78]. 

Дар Буттами дуюм муаллифи «Њудуд-ул-олам» Паргар, ал-Муќаддасї рустоњои Вакр, 
Бангам, Буттамро ёдрас кардаанд. Аммо мавќеи љойгиршавии онњо мукаммал нишон дода 
нашудааст. Дењоти вилояти таърихї-фарњангии Суѓд номњои ба худ хос доштанд.  

Яке аз рустои кўњї Кштут буд. Вай дар њуљљати Б-7 бойгонии Муѓ – мактуби њокими 
Мадрушкат ба њокими Кштут – Виштам боќї мондааст [12, с.65]. Дењаи кунунии Фалѓар, ки дар 
асрњои миёна номи Паргарро дошт, заминњои атрофи Фондарё, ќисми ѓарбии Мастчоњ, 
мањалњои наздикии Искандаркўлро то Ќалъаи Муѓ дар ихтиёри худ дошт. Дар наздикии 
Ќалъаи Муѓ вай бо Панљакент њамсарњад буд. 

Мулки Панљакент мулки мустаќили муњим буд. Ба њайъати он ѓайр аз ноњияи худи 
Панљакент (он замонњо номаш Панљ буд) дар ибтидои асри VIII атрофи болооби Зарафшон њам 
дохил мешуд. Дар њуљљатњои суѓдие, ки аз кўњи Муѓ ёфта шуд, Моњиён (ба маънои «Мањтобї»), 
Паргор (яъне «Замини болои кўњ» - Фалѓари њозира), Кштут (Кштути њозира), Мартушкат 
(Мастчоњи њозира) ном бурда мешавад. 

Дар ин ноњия бисёр дењањо буд. Дар ин љо дењањои Мадм ва Ќум (алњол бо њамин ном вуљуд 
доранд), Заровадк (Зерободи њозира), Эскотар («Замини болої», Искодари њозира), Хшиканд 
(Хушекати њозира), Варз («Баланд», Варзи Манори њозира), Курут (Курути њозира), Фатмив 
(Фатмеви њозира), Пахут (Похути њозира), Эртмаут (Фалмоути њозира), Шаватк («Шањри сиёњ», 
Шватки њозира) зикр гардидаанд. Водии Яѓноб њам ба мулки Панљакент дохил мешуд. 
Эњтимол, дигар ноњияњои Бутамон ба њайати мулки Панљакент дохил мешуданд ё ба он тобеъ 
буданд. 

Дар Суѓди Љанубї дар давраи барваќти асримиёнагї номи якчанд рустоњо ёдрас шудаанд: 
Арган, Ару, Баландарин, Бузмаљон, Кашк, Маймурѓ, Кашкруд, Санкарда, Миён Киш, Расмаин, 
Руд, Сийам, Сурруда, Љаљрўд, Хузар, Хузаррўд, Эскифагн, Наукади Курайш, Фарёб (ал-
Мухтарика), Касба, Базда, Аншамисан, Фармисан ва Хурбагн. 

Њамин тариќ, вилояти таърихї-фарњангии Суѓд дар асрњои миёна минтаќаи калонро дарбар 
гирифта, аз замонњои ќадимтарин, махсусан аз замони ташаккул ва рушди Саразм бо таърих ва 
фарњанги бетакрори худ дар тамаддуни љањонї сањми босазо гузоштааст. 

